
A.L. 162 tal-2022

ATT DWAR IR-REGOLATUR GĦAS-SERVIZZI 
TAL-ENERĠIJA U L-ILMA

(KAP. 545)

Regolamenti tal-2022 li jemendaw ir-Regolamenti fuq il-Provvista 
tal-Elettriku

BIS-SAĦĦA tas-setgħat mogħtija bl-artikolu 37 (1) tal-Att dwar
ir-Regolatur għas-Servizzi tal-Enerġija u l-Ilma, il-Ministru
responsabbli għas-servizzi tal-enerġija u l-ilma, wara konsultazzjoni
mar-Regolatur għas-Servizzi tal-Enerġija u l-Ilma, għamlet dawn ir-
regolamenti li ġejjin:-

Titolu.

L.S. 545.01.

1. It-titolu ta’ dawn ir-regolamenti hu Regolamenti tal-2022 li
jemendaw ir-Regolamenti fuq il-Provvista tal-Elettriku u dawn ir-
regolamenti għandhom jinqraw u jinftiehmu ħaġa waħda mar-
Regolamenti fuq il-Provvista tal-Elettriku, hawn aktar ’il quddiem
imsejħa "ir-regolamenti prinċipali".

Jemenda r-
regolament 2 
tar-regolamenti 
prinċipali.

2. Is-subregolament (1) tar-regolament 2 tar-regolamenti
prinċipali għandu jiġi emendat b’dan li ġej:

(a) minnufih wara t-tifsira "I.E.E. Regulations" tiegħu,
għandha tiġi miżjuda din t-tifsira ġdida li ġejja:

L.S. 545.34.

" "kodiċi tan-netwerk" tfisser il-kodiċi li jinżamm
aġġornat u ppubblikat mill-operatur tas-sistema ta’
distribuzzjoni li jiddefinixxi l-kriterji tekniċi ta’ sigurtà u r-
regoli tekniċi li jistabbilixxu d-disinn tekniku minimu u r-
rekwiżiti operattivi għall-konnessjoni mas-sistema ta’
distribuzzjoni u dan skont ir-Regolamenti dwar l-
Elettriku;";

(b)  fit-tifsira "miter tal-VE" tiegħu, il-kelma "Enemalta"
għandha tiġi sostitwita bil-kliem "operatur tas-sistema ta’
distribuzzjoni".

Jemenda r-
regolament 14 
tar-regolamenti 
prinċipali.

3. Ir-regolament 14 tar-regolamenti prinċipali għandu jiġi
emendat b’dan li ġej:

(a) l-ewwel proviso għas-subparagrafu (ii) tal-paragrafu
(e) tas-subregolament (1) tiegħu għandu jiġi sostitwit b’dan il-
proviso ġdid li ġej:

"Iżda li, miter tal-VE addizzjonali wieħed (1) biss
għall-iċċarġjar ta’ vetturi elettriċi jista’ jiġi pprovdut fuq
kwalunkwe kont ta’ single phase jew three phase:"; 

(b) fis-subparagrafu (i) tal-paragrafu (f) tas-
subregolament (1) tiegħu, il-kliem "Post Residenzjali"
għandhom jiġu sostitwiti bil-kliem "Post Residenzjali jew
Domestiku";

(ċ) is-subparagrafu (ii) tal-paragrafu (f) tas-
subregolament (1) tiegħu għandu jiġi emendat b’dan li ġej:

(i) il-kliem "Post Residenzjali" għandhom jiġu
sostitwiti bil-kliem "Post Residenzjali jew Domestiku"; u

(ii) fit-tieni proviso tiegħu, il-kliem "mill-operatur
tas-sistema ta’ distribuzzjoni." għandhom jiġu sostitwiti
bil-kliem "l-operatur tas-sistema ta' distribuzzjoni;";

(d) minnufih wara s-subparagrafu (ii) tal-paragrafu (f)
tas-subregolament (1) tiegħu kif emendat, għandu jiġi miżjud
dan is-subparagrafu ġdid li ġej:

"(iii) bla ħsara għall-ħlasijiet applikabbli stabbiliti
taħt dan ir-regolament, servizz ġdid tal-elettriku jew titjib
jew modifika ta’ servizz eżistenti għall-istallazzjoni ta’
miter tal-VE skont ir-regolament 37 (6) jista' jiġi pprovdut
għal parkeġġ privat komunali għal vettura jew spazji privati
riżervati għal vettura fil-konfini tal-blokk tal-appartamenti,
u fejn l-utent tal-parkeġġ privat komunali għal vettura jew
tal-ispazji privati riżervati għal vettura ma għandux kont
residenzjali jew domestiku u, jew ma għandux appartament
fl-istess blokka."; u

(e) il-paragrafu (e) tas-subregolament (2) tiegħu għandu
jiġi sostitwit b’dan il-paragrafu ġdid li ġej: 

"(e) Bla ħsara għar-regolament 15(ċ)(i), substation
ġdida għandha tkun meħtieġa biex tipprovdi l-provvista lil
żvilupp ta’ grupp ta’ konsumaturi fejn il-kriterji fis-
subparagrafi (i) u (ii) tal-paragrafu (b) mhumiex sodisfatti,
sakemm ma jkunx hemm ġustifikazzjoni teknika mill-
operatur tas-sistema ta’ distribuzzjoni li turi li provvista
estiża minn substation eżistenti hija adegwata sabiex
tissodisfa d-domanda totali tal-iżvilupp ta’ grupp ta’
konsumaturi kollu u r-rekwiżiti tal-kodiċi tan-netwerk.". 

VERŻJONI ELETTRONIKA



B  853
B 853

Jemenda r-
regolament 36 
tar-regolamenti 
prinċipali. 

4. Fis-subregolament (15) tar-regolament 36 tar-regolamenti
prinċipali, minnufih wara l-kliem "servizz ta’ Post residenzjali" tiegħu
għandhom jiġu miżjuda l-kliem "jew servizz ta’ Post domestiku".

Jemenda r-
regolament 37 
tar-regolamenti 
prinċipali. 

5. Ir-regolament 37 tar-regolamenti prinċipali għandu jiġi
emendat b’dan li ġej:

(a) fis-subregolament (1) tiegħu, il-kelma "Enemalta"
għandha tiġi sostitwita bil-kliem "operatur tas-sistema ta’
distribuzzjoni";

(b) minnufih wara s-subregolament (4) tiegħu, għandhom
jiġu miżjuda dawn is-subregolamenti ġodda li ġejjin:

"(5) Fil-każ ta’ parkeġġ privat komunali għal vettura
jew ta’ spazji privati riżervati għal vettura fil-konfini tal-
blokk tal-appartamenti, l-istallazzjoni ta’ miter tal-VE
bħala miter supplimentari tal-miter tal-konsum tal-
appartament prinċipali sabiex jissupplixxi istallazzjoni
elettrika għal punt privat tal-iċċarġjar tal-VE fuq il-kont
residenzjali jew domestiku għandu jkun permess biss fejn: 

(a) il-parkeġġ privat komunali għal vettura
jew l-ispazji privati riżervati għal vettura għandhom
ikollhom l-istess sors tal-elettriku li jforni l-miter tal-
konsum tal-appartament li għalih jirreferi l-kont
residenzjali jew domestiku; 

(b) il-miter VE supplimentari għandu jiġi
installat qrib il-miter tal-konsum prinċipali;

(ċ) l-istallazzjoni elettrika mill-miter tal-VE
sal-punt tal-iċċarġjar m’għandha toħloq l-ebda xkiel
jew periklu għal partijiet terzi;

(d) tikketti xierqa għandhom jiġu mwaħħlin
mal-punt tal-iċċarġjar, mal-miter tal-VE u mal-
istallazzjoni elettrika msemmija fil-paragrafu (ċ)
sabiex jiġi indikat li l-istallazzjoni tal-iċċarġjar tal-
VE hija miksuba minn miter tal-elettriku differenti
mill-miter komunali li jforni l-partijiet komuni tal-
blokk ta’ appartamenti jew taż-żona komuni fejn
jinsabu l-parkeġġ privat komunali tal-vettura jew l-
ispazji privati riżervati għal vettura; u

(e) l-istallazzjoni fornuta mill-miter tal-VE
għandha tintuża biss għall-iċċarġjar tal-VE.

(6) F’każ ta’ parkeġġ privat komunali għal vettura
jew ta’ spazji privati riżervati għal vettura fil-konfini tal-
blokka tal-appartamenti, u fejn l-utent tal-parkeġġ privat
komunali għal vettura jew tal-ispazji privati riżervati għal
vettura ma għandux kont residenzjali jew domestiku u, jew
m'għandux appartament fl-istess blokk, l-istallazzjoni ta'
miter tal-VE għall-provvista ta' punt tal-iċċarġjar tal-VE
għal skopijiet privati mhux kummerċjali għandu jkun
permess biss fejn:

(a) is-servizz tal-VE il-ġdid u l-miter tal-
konsum ikunu fuq l-istess sors tal-elettriku li jforni l-
miter jew miters tal-partijiet komuni tal-parkeġġ
privat komunali għal vettura jew tal-ispazji privati
riżervati għal vettura u li jistgħu teknikament jiġu
pprovduti mill-operatur tas-sistema ta’ distribuzzjoni
skont dawn ir-regolamenti: 

Iżda li, id-detentur tal-kont tal-elettriku
fir-rigward tas-servizz tal-elettriku li jipprovdi l-
provvista lill-partijiet komuni m'għandux ikun
responsabbli għas-servizz tal-elettriku li jipprovdi l-
provvista lill-punt tal-iċċarġjar tal-VE, u li d-detentur
tal-kont tal-elettriku għal tali servizz tal-elettriku
għandu jerfa' r-responsabbiltà waħdu;

(b) il-miter tal-VE għandu jiġi installat qrib
il-miters tal-konsum fil-partijiet komuni;

(ċ) l-istallazzjoni elettrika fornuta mill-miter
tal-VE m’għandha toħloq l-ebda xkiel jew periklu
għal partijiet terzi; u

(d) l-istallazzjoni fornuta mill-miter tal-VE
għandha tintuża biss għall-iċċarġjar tal-VE.".

Jemenda l-
Ħames Skeda li 
tinsab mar-
regolamenti 
prinċipali.

6. Il-Ħames Skeda li tinsab mar-regolamenti prinċipali
għandha tiġi emendata b’dan li ġej:

(a) il-kliem "Post Residenzjali" tagħha kull fejn jinsabu
għandhom jiġu sostitwiti bil-kliem "Post Residenzjali jew
Domestiku" ;

(b) fit-tieni paragrafu tal-partita 2 tagħha, il-kliem "l-
Ewwel Skeda" għandhom jiġu sostitwiti bil-kliem "l-Ewwel
Skeda jew it-Tielet Skeda rispettivament"; u 

(ċ) minnufih wara t-tielet paragrafu tal-partita 2 tagħha,

għandu jiġi miżjud dan il-paragrafu ġdid li ġej:

"Fil-każ ta’ istallazzjoni tal-VE skont ir-regolament
37 (6), fejn il-miter tal-VE ma jkunx installat bħala miter
supplimentari, kull konsum ta’ elettriku għall-iċċarġjar ta’
vetturi elettriċi kif imkejjel barra l-perjodi ta’ ħin bejn nofs
il-lejl (00:00am) u l-ħamsa u disgħa u ħamsin (05:59a.m.) u
bejn nofs in-nhar (12:00p.m.) u l-ħmistax u disgħa u
ħamsin (15:59p.m), u l-Ħdud il-ġurnata kollha bejn nofs il-
lejl (00:00a.m.) u t-tlieta u għoxrin, disgħa u ħamsin
(23:59p.m.) għandhom jiġu mħallsa skont it-Tielet Skeda.".

